
İntellekt və ya əqli qabiliyyət yaddaşla sıx bağlı olub, ancaq onun əsa¬sında yaranır. Belə ki, normal yaddaş intellekt üçün zəmin hazırlayır.
Bildiyimiz kimi, həyatda yaddaşı o qədər də güclü olmayan, lakin zəngin intellektual qabiliyyətə malik adamlar vardır. Əksinə güclü yaddaşı olduğu halda intellekti zəif adamlar da olur. Deməli, intellekt yadda¬şa əsaslansa da, tamamilə ondan asılı deyil.
İnsanın hansı xüsusiyyətlərini intellektin əks etdirməsi bu günədək mübahisəlidir. Bezi alimlər intellekti abstrak (mücərrəd) təfəkkür kimi qələmə verir, onu insanın məqsədəuyğun fəaliyyət forması adlandırır. 
ABŞ, İngiltərə və digər qərb ölkələrində intellekti müxtəlif sınaqlar (testlər) vasitəsilə təyin edilən, ölçülə bilən psixi xüsusiyyət kimi qəbul etməyi təklif edirlər.
 M. O.Qureviç intellekti hər bir şəxsin malik olduğu biliklərin, təcrübənin və potensial imkanların məcmusu kimi izah edir, başqa sözlə, toplanmış biliklərin fəaliyyəti adlandırır. İntellekt idrakın mürəkkəb inteqral mərhələsi olub əqli fəaliyyətin bir çox cəhətlərini əks etdirmək xüsusiyyətinə malikdir. 
İ.P.Pavlov intellekti, orqanizmlə xarici mühit arasında çoxcəhətli əlaqə yaradan əqli sistem adlandırmışdır.
İntellekt eyni zamanda fərdi olub hər bir şəxsin müstəqil inkişafı nəticəsində yaranır. İntellektin səviyyəsi şəxsin xasiyyətində, mədəniyyətində, davranışında, ümumiyyətlə, psixi fəaliyyətinin bütün formalarında özünü büruze verir. İntellektin genişliyi, dərinliyi, çevikliyi və s. cəhətləri onun ayrı-ayrı xüsusiyyətlərini əks etdirir.
İntellekti geniş şəxslər eyni vaxtda olduqca çox sahələri - həyati prosesləri, ayrı-ayrı şəxslərin xüsusiyyətlərini, müxtəlif istehsalat sahələrinin spesifikasını bilir və onlara öz münasibətini bildirirlər. 
Təkamül nəzəriy-yəsinin banisi Ç. Darvin  və həkim N. Nərimanov intellekti geniş şəxslər olmuşlar. 
İntellektin dərinliyi dedikdə, şəxsin hadisələrin dərinliyinə girmək bacarığı, ən mürəkkəb hadisələri təhlil etmək, onların arasındakı qanunauyğunluqları dərk və şərh etmək qabiliyyəti kimi başa düşülür.
 Böyük kəşflər edən məşhur alimlər: İ. Nyüton, A. Eynşteyn, kimyaçı Y. Məmmədəliyev və başqa alimlər dərin intellektə malik olmuşlar. 
İntellektin müstəqilliyi hadisələrdən təkbaşına, heç kəsdən asılı olmadan baş açmaq, düzgün nəticə çıxarmaq qabiliyyətidir. Belə şəxslərin kənar adamların məsləhətinə ehtiyacı olmur, özünə tənqidi yanaşmaq qabiliyyəti yüksək olur. Böyük hərbi xadimlər M. Kutuzov, K. Jukov, H. Aslanov əqli qabliyyətlərinin müstəqilliyi ile fərqlənmişlər. İntellektin çevikliyi - onu lazım gəldikdə tezliklə müəyyən istiqamətə yönəltmək, vaxt itirmədən yeni-yeni yollar aramağı bacarmaq xüsusiyyətidir.
Hər bir yaşın intellektual qabiliyyəti özünəməxsus tərzdə əks etdir¬mək cəhətləri vardır. Məsələn, gənc yaşlarda intellekt daha çevik, canlı olur. Bilikləri tez qavramaq, yeniliklərdən daha çox istifadə etmək qabi¬liyyəti aparıcı rol oynayır. Yaşlı şəxslərdə isə müdriklik, hadisələrin də¬rinliyinə varmaq, təcrübəyə arxalanaraq qərar qəbul etmək xüsusiyyətlə¬ri üstünlük təşkil edir.
İntellektin təzahür formalarından başlıcası nitqdir. Ona görə do intel-lektin pozulması, ağıl zəifliyi (kəmağıllıq) özünü, ilk növbədə, nitqdə göstərir.
Ağıl zəifliyi 3 qrupa bölünür:
1.	Anadangəlmə ağıl zəifliyi - oliqofreniya (kəmağıllılıq);
2.	Qazanılma ağıl zəifliyi - demensiya;
3.	Yalançı ağıl zəifliyi - psevdodemensiya.
Oliqofreniya Və ya anadangəlmə ağıl zəifliyi (kəmağıllıq) etiologiyası müxtəlif olan bir çox xəstəlikləri əhatə edir. Onların hamısı üçün xarakterik olan iki əsas xüsusiyyət bunlardır:
1)	Müxtəlif dərəcəli intellektual çatışmazlıq;
2)	Bu çatışmazlığın daimi xarakter daşıması.
Oliqofreniya başlıca olaraq irsi çatışmazlıq (Daun xəstəliyi və s.) pa-toloji hamiləlik: ana bətnində dölün infeksiyaya və ya intoksikasiyaya məruz qalması, valideynlərdə narkomaniya, o cümlədən, alkoqolizm xəstəliyi ilə əlaqədar meydana çıxır. Bir sıra hallarda patoloji doğuş, o cümlədən, instrumental metodların düzgün tətbiq olunmaması, vaxtından əvvəl doğuş, körpə vaxtı müxtəlif beyin infeksiyalanna (meningit, ensefalit) və ya travmalara məruz qalmaq nəticəsində də yarana bilər.
Oliqofreniya bir qayda olaraq, beynin ayrı-ayrı törəmələrinin inkişafdan qalması və ya beyin maddəsinin diffuz xarakterli destruktiv dəyişiklikləri ilə əlaqədar meydana çıxır. 
Ağıl zəifliyi özünü yalnız idrak prosesinin (əqli qabiliyyətin) zəifləməsində deyil, bir sıra digər psixi proseslərdə, o cümlədən, danışıq qabiliyyətinin, davranışın, şəxsi keyfiyyətlərin pozuntularında da göstərir. Belə adamlarda qavramanın, diqqətin, yaddaşın, mücərrəd təfəkkürün qeyri-normallığı, özünə qarşı tənqidin enməsi tipik əlamətlərdəndir. Öliqofreniyalar haqqında daha geniş məlumat xüsusi hissədə veriləcəkdir.
Ağıl zəifliyinin ikinci forması demensiyadır. Qazanılma ağıl zəifliyi və ya demensiya mərkəzi sinir sistemində gedən patoloji prosesin xarakterinə görə iki yerə bölünür: a) qlobal (diffuz), demensiya zamanı intellektual qabiliyyətin bütün sahələri pozulur, şəxsiyyət enir, özünətənqid itir; b) 1 o k u n a r (hissəvi) demensiya zamanı isə şəxsi keyfiyyətlərin əsas cəhətləri mühafizə olunur, əmək qabiliyyəti, özünütənqid yüksək dərəcədə pozulmur.
Müxtəlif xəstəliklərlə əlaqədar meydana çıxan demensiya klinik xüsusiyyətlərinə görə biri-birindən fərqlənir. Məsələn, beyin hüceyrələrində gedən atrofik dəyişikliklərlə əlaqədar meydana çıxan demensiya zamanı (serebral atereskleroz, Pik və Altsheymer xəstəlikləri, beyin siflisi) başlıca əlamətlər aşağıdakılardan ibarət olur:
 daima artan yaddaş zəifliyi və əqli qabiliyyətin azalması, nitqin, yazı qabiliyyətinin pozulması. Belə xəs¬tələr özlərini normal idarə edə bilmir, sərsəm və huşsuz görünürlər.
Epilepsiya xəstəliyi ile əlaqədar meydana çıxan demensiya (epileptik demensiya) şəxsi keyfiyyətlərin kobud şəkildə deyişməsi zamanı nitqin, baxışın, hərəkətlərin durğunluğu, təfəkkürün müfəssəlliyi, mimikada əks olıman donuqluq və s. bu kimi əlamətlər diqqəti cəlb edir.
Hissəvi demensiya isə ateroskleroz, baş beyin travmalannda, parkinsion, Heninqton xəstəlikləri nəticəsində baş verir.
Ağıl zəifliyinin üçüncü forması psevdodemensiyadır. Bu sindrom bir sıra reaktiv hallarla, o cümlədən, psixozlarla əlaqədar meyda¬na çıxır. Müvəqqəti xarakter daşıyır. Yəni digər ağıl zəifliklərindən fərqli olaraq davamlı olmur.

